
GOUVÈNÈ CUOMO SIYEN LWA POU ENTÈDI POUD ALKÓL 

 
Gouvènè Andrew M. Cuomo jodia te siyen lejislasyon ki pral entèdi lavant nenpòt 
pwodui alkòl kristaline oswa poud, ki konnen tankou “palcohol,” nan Eta New York.  
 
“Pwodui danjere sa a se yon katastwòf pou sante piblik ki annatant pou rive,” Gouvènè 
Cuomo te deklare. “Mwen fyè dèske m siyen lwa sa a ki pral retire poud alkòl andeyò 
etajè yo ak soti nan move men.”  
 
Yo vann alkòl konjele sèk anpoud sa a nan ti sachè e li fèt pou melanje avèk dlo pou 
kreye bwason alkòl. Li fasilman pòtab ak fasil pou kache nan fòm poud li -- ogmante 
kapasite pou jèn ki pa gen laj gen aksè avè l. Anplis, lè li pa byen melanje nan fòm poud 
li sa ka mennen a nivo entoksikasyon ki danjere.  
 
Avèk siyati mezi sa a, (S.1757A / A.8043), New York ap rejwenn plis pase 20 lòt eta ki 
te entèdi sibstans lan. 
 
Senatè Joseph Griffo, ki te patwone lejislasyon an nan Sena, te deklare, “Pou chak 
sibstans oswa dwòg ke moun yo itilize nan kominote nou yo, nou souvan ap gade dèyè 
epi mande tèt nou èske gen yon bagay ke nou te kapab fè yon lòt fason pou anpeche 
vag adiksyon pa atenn yon nivo non-retou. Kounye a lè nou rann li ilegal lavant alkòl an 
poud nan eta New York, lwa sa a ki te siyen jodia ap ba nou yon opòtinite pwo-aktiv ra 
pou evite ekspoze popilasyon ki pi vilnerab nou yo a yon lòt sibstans ki ka gen yon 
enpak negatif sou lavi yo. Nou tout okouran sou konsekans malere ke nou peye lè pitit 
nou yo ak kominote nou an viktim abi sibstans ak adiksyon – lavi ki gen pwomès te 
brize, kay ki te estab vire tèt anba, e katye yo ap chèche solisyon. Kidonk avèk risk sa 
a, pa gen absoliman okenn rezon pou entwodui yon lòt fòm alkòk ki kapab sèlman rann 
li pi fasil pou minè yo abize.” 
 
Manm Asanble Cymbrowitz te deklare, “Alkòl Poud se yon pwodui ki pa gen rezon valab 
pou l egziste. Timoun yo ka kache Palcohol nan pòch yo lè yo kite kay la pou yo ale nan 
yon fèt e paran yo pap janm konnen diferans lan. Mwen kontan dèske New York te 
rejwenn anpil eta ki te entèdi lavant pwodui sa a ki potansyèlman danjere.”  

